
Rhaglen Cefnogi Clwb

Rydym yn falch o gyhoeddi fod Lorna Jarvie, gwirfoddolwr yn
Kyle Kayak Club, wedi dod yn Arweinydd Caiac Môr, Arweinydd
Chwaraeon Padlo Teithiol, a Hyfforddwr Caiac diolch i gyllid gan
Bartneriaeth Awyr Agored Swydd Aeron. Mae hyn yn cynnwys
cefnogaeth tuag at y 3 asesiad a nifer o’r rhagofynion ar gyfer y
cymwysterau megis Hyfforddiant Cymorth Cyntaf.   

Dywedodd Laura, “Mae ein clwb, KKC, wedi adnabod prinder o
hyfforddwyr ac arweinwyr oherwydd y galw presennol gan
aelodau. Mae gan y clwb hefyd restr aros hir, felly roeddem yn
awyddus i godi sgiliau mwy o wirfoddolwyr er mwyn i ni allu
cynyddu’r nifer o gyfleoedd y gallai’r clwb eu cynnig i’r gymuned. 

“Gyda chefnogaeth y Bartneriaeth Awyr Agored, fi yw’r cyntaf yn
y clwb i ennill y cymhwyster Arweinydd Chwaraeon Padlo Teithiol,
a’r cyntaf i ennill y cymhwyster Arweinydd Caiac Môr o dan y
cynllun presennol. Mae’r cyfuniad o gymwysterau mae’r
Bartneriaeth Awyr Agored wedi fy nghefnogi i’w hennill yn mynd
i’n ngalluogi i nawr i arwain a hyfforddi heb gefnogaeth ac yn
unol â’r gofyn ar yr ystod llawn o weithgareddau mae ein clwb
yn eu cynnig ar hyn o bryd, o gaiacio môr i gyrsiau dŵr symudol
ar yr afon. Golygai hyn y gallaf gefnogi ystod eang o gyfleoedd
ar gyfer ystod eang o gyfranogwyr ble bynnag mae bylchau yn
ein darpariaeth goruchwyliwyr.  

“Rwyf, ar hyn o bryd, yn cymryd rhan yn hyfforddiant wythnosol
ein adran Iau (padlwyr oedran ysgol gynradd) yn y pwll drwy
gydol y tymor tawel, ac rwy’n cynnal adran fôr y clwb, gan ei
drefnu, ei hyfforddi a’i arwain drwy gydol y tymor prysur. Wrth
ddod i ddiwedd 2022, roeddwn yn falch o allu cefnogi’r Clyde
Christmas Paddle, gan gymryd grŵp mawr o’r Kyle Kayak Club i
ymuno â phadlwyr o ystod o clybiau Gorllewin Yr Alban.
Penderfynnom gynnal y digwyddiad i godi arian ac rwy’n falch o
fod wedi bod yn rhan o’r grŵp trefnu, gyda dros £2,900 wedi ei
godi ar gyfer yr RNLI. 

“Gyda budd y cymwysterau hyn, drwy gefnogaeth y Bartneriaeth
Awyr Agored, gobeithiaf allu parhau i gynnig digwyddiadau fel
hyn yn ogystal â chyfleoedd newydd ar gyfer y rhai hynny rwyf
yn gweithio gyda hwy yn y clwb yn 2023.” 

Cynhaliwyd sesiwn agoriadol i ‘borthorion’ i ddangos yr hyn y gallwn ei gynnig
i’r rhai hynny sy’n gweithio fel arweinwyr presgripsiynu cymdeithasol ar gyfer yr
awdurdod lleol a’r GIG. Cawsom ddiwrnod o ymdrochi coedwig,
meddwlgarwch, ysgol goedwig a sgwrsio cyffredinol am sut mae bod ym myd
natur yn dda i ni. Bu’r sgyrsiau hyn yn help i ni ddeall gwahanol anghenion
unigolion a grwpiau cymunedol a sut y gallwn fynd i’r afael â gwahanol
weithgareddau a dod â byd natur i’r rhai hynny sy’n ei chael hi’n anodd i gael
mynediad i’r awyr agored. Dyma beth ddywedodd rhai o’r ‘porthorion’.

“Rydym i gyd yn rhuthro drwy fywyd, ac roedd hyn yn gyfle gwych i stopio ac i
werthfawrogi ein“hamgylchoedd hardd. Roedd arweiniad da i’r sesiwn, ac
roedd yn gyfeillgar a chroesawgar. Mae werth rhoi cynnig arni ac mae’n eich
gwneud yn llawer mwy ymwybodol o’r byd natur o’n cwmpas a’r buddion o
gael ein trwytho ynddo.” 

“Roedd ddoe yn wych. Diolch yn fawr iawn am y cyfle i roi cynnig arni!” 
Fel rhan o’r rhaglen yn 2023, rydym hefyd wedi bod i’r Hybiau Cynnes yn
Whitehaven i gynnig mwy o sesiynau crefftio natur ym misoedd y gaeaf,
plannu hadau, crefftau natur a sgwrsio am bethau i’w gwneud yn yr awyr
agored! 

Wrth i’r tywydd gynhesu ychydig, mae gennym sesiynau pellach wedi’u
cynllunio i gynnwys sgiliau byw’n y gwyllt ar gyfer teuluoedd sydd â phlant sy’n
awtistig, sesiynau i ferched, a sesiynau i gefnogi pobl gyda’u hiechyd meddwl.

Bydd y sesiynau’n cael eu gwerthuso i ddeall yr effeithiau a’r manteision i
gyfranogwyr, gan edrych i gynnig cwrs 6 wythnos Llesiant mewn Natur i helpu
pobl i gychwyn ac i gynnal arfer ddyddiol o gysylltu â natur eu hunain gyda’r
nod hir-dymor o ddatblygu hyder a gwybodaeth fydd yn cyfrannu at archwilio
annibynnol o’r mannau naturiol lleol hyn yn y dyfodol, gan leddfu’r pwysau ar y
GIG drwy roi’r sgiliau i bobl i gefnogi ac i reoli eu llesiant eu hunain.

Rhaglen Iach ac Egnïol: Llesiant Trwy
Natur – Rhaglen wedi’i hariannu gan
Natural England

Ym mis Tachwedd, dechreuodd y Bartneriaeth
Awyr Agored a Lakeland Wellbeing gyda chyfres o
ddigwyddiadau presgripsiynu cymdeithasol
gwyrdd er mwyn cysylltu pobl gyda natur yn ardal
Whitehaven o Orllewin Cumbria

Arfordir Cumbria: Grŵp Cerdded i Ferched

Mae niferoedd ein “Grŵp Cerdded i Ferched” misol wedi cynyddu. Mae’r teithiau
cerdded yn gefnogol ac yn addysgiadol, gan addysgu ynghylch mordwyo, cynllunio
llwybr a diogelwch yn y mynyddoedd. Yn dilyn poblogrwydd y teithiau cerdded,
rydym yn falch o gyhoeddi ein bod wedi sicrhau cyllid drwy Outdoor Citizens i
gefnogi cael mwy o ferched allan i’r awyr agored. 

Bydd y prosiect yma nawr hefyd yn rhedeg rhaglen reolaidd o wahanol
weithgareddau awyr agored yn cynnwys, teithiau cerdded, nofio gwyllt a chwaraeon
dŵr megis canŵio, caiacio a padlfyrddio ar eu sefyll (SUP). Bydd y prosiect yn
gwella sgiliau merched i’w galluogi i ddod yn annibynnol yn yr awyr agored, i gael
profiadau newydd ac i gael mynediad i gyfleoedd gwirfoddoli o fewn eu hardal leol.
Bydd y sesiynau’n cael eu hysbysebu drwy ein tudalen ddigwyddiadau ar wefan y
Bartneriaeth Awyr Agored. 

Ewch i’n tudalen Facebook am fwy o wybodaeth:
https://www.facebook.com/TOPCumbria  

Arfordir Cumbria

Newyddion o'n ardaloedd Swydd Aeron
Cynhaliodd Partneriaeth Awyr Agored Swydd Aeron ei gyrsiau
Cymorth Cyntaf Awyr Agored Brys yn ddiweddar, a hynny dan
arweiniad Clwb Hwylio Prestwick. Cyflwynodd Iain Riddle gwrs
dau ddiwrnod gwych i baratoi aelodau clybiau awyr agored lleol
i fod yn gymwys mewn Cymorth Cyntaf ac yn barod ar gyfer
sefyllfaoedd meddygol ar y dŵr a’r tir. Roedd 12 ymgeisydd, yn
amrywio o gerddwyr mynydd, hyfforddwyr chwarae awyr
agored, canŵ-wyr, rhwyfwyr arfordirol a morwyr, gyda phawb yn
pasio’r cwrs yn llwyddiannus, cwrs oedd wedi ei noddi drwy gyllid
gan Bartneriaeth Awyr Agored Swydd Aeron.

www.partneriaeth-awyr-agored.co.uk

https://www.facebook.com/TOPCumbria
http://www.outdoorpartnership.co/

Diwrnod Rhyngwladol Merched 

Rydym yn falch iawn ein bod wedi llenwi’r 40 lle ar gyfer ein
digwyddiad Diwrnod Rhyngwladol y Fenyw, sef Beicio
Mynydd ym Mharc Beicio Disgyrchiant Cwm Dâr ar y 4ydd o
Fawrth. Roedd yn gyfle i’r genethod i reidio ar y llwybrau
anhygoel yn y lleoliad hwn sydd o’r radd flaenaf, a hynny
mewn awyrgylch gefnogol a chroesawgar.  

Gyda 2 hyfforddwr benywaidd gyda’r grwpiau, roedd am fwy
na tharannu i lawr y bryniau, roedd am ddatblygu hyder,
ceisio pethau newydd, mwynhau’r ymgodi ac adeiladu
cyfeillgarwch; cyfeillgarwch fydd, gobeithio, yn parhau yr
anturiaethau i’r dyfodol!

Diolch enfawr i Active RCT am ariannu’r digwyddiad yn
rhannol, oedd yn golygu ein bod yn gallu ei gynnig YN RHAD
AC AM DDIM! A diolch enfawr hefyd i’r Parc Beicio
Disgyrchiant. Rydym wedi gweithio mewn partneriaeth gyda
hwy ar nifer o ddigwyddiadau llwyddiannus yn y gorffennol
ac yr oedd hwn yn gymaint o hwyl ag erioed.

Prif ffocws y rhaglen yw i wella iechyd meddwl a lles pobl, tra’n rhoi
mewnwelediad iddynt i’r diwydiant awyr agored a chymhwyster sy’n gysylltiedig
â’r gwaith.

Rhaglen Ddatblygu Dringo i Bobl Ifanc

Rydym wedi gweithio gyda Street Games a Gwasanaeth Ieuenctid Sir Fynwy i
ariannu ac i redeg rhaglen ddatblygu Dringo i Bobl Ifanc. Mae wedi gweld pobl
ifanc o Y Fenni yn datblygu eu sgiliau dringo ac yn ymweld â gwahanol
ganolfannau dringo. Byddant allan yn yr awyr agored y mis nesaf i ddringo
clogwyni lleol. 

Rhaglen Therapi Antur

Rydym wedi sefydlu prosiect peilot, gan weithio gydag Adferiad Recovery a
Crossfield Outdoors, i ddarparu sesiynau awyr agored fel Therapi Antur ar gyfer
unigolion sy’n cael eu cyfeirio drwy Adferiad Recovery. Yn ddiweddar cawsom
ddiwrnod gwych yn y Mynyddoedd Du, gan ddringo Y Grib – neu Gefn y Ddraig.
Dyma sesiwn olaf y grŵp, a dathlasant gyda phicnic bach mewn man cysgodol
ar y grib gyda golygfa fendigedig.

Oherwydd llwyddiant y rhaglen, gwnaethom gais i Gronfa Gymunedol Uchel Siryf
Gwent drwy Sefydliad Cymunedol Cymru i barhau gyda’r rhaglen ac i’w hagor i
fyny i’r gymuned ehangach. Cawsom le ar y rhestr fer a’n gwahodd i gampws
Coleg Gwent yng Nghasnewydd i gyflwyno ein cynnig ac rydym yn falch o
gyhoeddi ein bod ni, ynghyd â nifer o raglenni ysbrydoledig eraill, wedi cael ein
cyllido am eleni! Bydd yr arian hwn yn ein galluogi i ddarparu 2 floc arall o’r
Rhaglen Therapi Antur yng Ngwent gan roi’r cyfle i 24 o gyfranogwyr i gael
mynediad i weithgareddau antur. 

Rhaglen Llwybrau i Waith
Mae’r rhaglen Llwybrau i Waith wedi bod yn
digwydd yng Ngwent ers dros flwyddyn erbyn hyn.
Cafodd y bloc diweddaraf eu cynnal yn ardal
Caerffili, gan ddarparu amrywiaeth o ddiwrnodiau
antur a chymhwyster ar gyfer y rhai fu’n cymryd
rhan. Bu’r grŵp yn ddigon dewr i brofi mis Ionawr
rhewllyd yn Ne Cymru, gan brofi cerdded
ceunentydd, dulliau byw yn y gwyllt, padlfyrddio ar
eu sefyll, dringo creigiau ac ogofa ym Mhorth yr
Ogof.

Gogledd Cymru
 
Diwrnodau gweithgareddau Gaeaf Gwyllt
Roedd y diwrnodiau gweithgareddau Gaeaf Gwyllt, a’r ddau ohonynt wedi eu
harchebu’n llawn o fewn diwrnod, yn ddau ddiwrnod o weithgareddau rhad ac am
ddim wedi eu trefnu ar gyfer plant oed ysgol yng Ngwynedd, yng nghanolfan awyr
agored Arete Outdoor Centre. Roedd yn gyfle gwych i blant i gael eu profiad cyntaf
o weithgareddau awyr agored a cafwyd llawer o hwyl yn y ceunant ac yn dringo.
Edrychwn ymlaen i ddau ddiwrnod arall yn CMC Adventure yn Llanbedr yn fuan,
gyda llawer o ddiddordeb a chyhoeddusrwydd a’r galw’n uchel unwaith eto.
 
E-feiciau ar gael mewn Canolfannau Hamdden lleol yng Ngwynedd
Rydym hefyd wedi ehangu niferoedd ein e-feiciau, gyda beiciau ar gael i’w llogi yng
Nghanolfan Tenis Arfon, Byw’n Iach Bangor, Byw’n Iach Plas Silyn, a Byw’n Iach Penllyn.
Byddwn yn trefnu digwyddiadau blasu yn yr holl leoliadau ar gyfer y rhai hynny sydd
â diddordeb, ac hefyd yn gallu trefnu teithiau beics dan arweiniad o rai canolfannau
hamdden. Cysylltwch â’ch canolfan hamdden leol am fwy o wybodaeth!

Dringo i Bawb yn Y Rock, Harlech
Ym mis Chwefror, croesawyd Graeme Hill, arbenigwr blaengar ar Ddringo Cynhwysol, a
gynhaliodd gwrs Dringo i Bawb ar gyfer hyfforddwyr o Hamdden Harlech ac Ardudwy a
Gwersyll yr Urdd Glan Llyn. Edrychodd yr hyfforddiant ar nifer o bynciau, ac ar sut i oresgyn y
rhwystrau i gyfranogiad mewn dringo ar gyfer unigolion ag anableddau.

Gwent 

Newyddion o'n ardaloeddCanolbarth De Cymru 
Gweithio Mewn Partneriaeth

Rydym yn ddiolchgar iawn o’n partneriaeth gref gyda Canolfan
Copa, sef canolfan dringo ac antur Rock UK ym Merthyr Tudful.

Maent mor barod i weithio fel rhan o’r tîm! Maent yn cynnal clwb
dringo misol sy’n Anhwylder Sbectrwm Awtistiaeth (ASA)
gyfeillgar. Mae’r clwb ar gyfer unigolion a’u teuluoedd i ddod
draw i sesiwn ddringo sydd ddim yn gor-gyffroi; mae’r wal wedi
ei chau i’r cyhoedd, mae’r gerddoriaeth uchel wedi ei throi i
ffwrdd ac mae’n sesiwn grŵp ar gyfer rhai sydd ag ASA ac
anghenion ychwanegol yn unig. 

Rydym wrth ein boddau gallu cyhoeddi, diolch i Heini Merthyr
Tudful, yr adran datblygu chwaraeon ac ymarfer corff ar gyfer
CBS Merthyr Tudful, ein bod wedi cael cyllid i barhau gyda’r clwb
hwn ar gyfer y flwyddyn nesaf! Rydym hefyd yn anelu i ehangu
drwy hyfforddi 2 wirfoddolwr arall, fydd yn gwneud y clwb yn fwy
cynaliadwy. Gobeithiwn y bydd hyn yn ein galluogi i fod yn gwbl
gynhwysol yn 2023!


